
 Artigo 3º   

 

1. En caso de primeiras adquisicións dun vehículo ou cando estes se reformen de maneira que
se altere a súa clasificación a efectos do presente imposto, os suxeitos pasivos presentarán
ante a oficina xestora correspondente, no prazo de trinta días a contar desde a data da
adquisición ou reforma, declaración por este imposto segundo modelo aprobado polo concello
ó que se lle achegarán: a documentación acreditativa da súa compra ou modificación,
certificado das súas carácterísticas técnicas e o Documentmo Nacional de Identidade ou o
Código de Identificación Fiscal do suxeito pasivo.

2. A oficina xestora practicará a correspondente liquidación, normal ou complementaria, que
será notificada individualmente ós interesados, con indicación do prazo de ingreso e dos
recursos procedentes.

3. O sistema establecido neste artigo poderá ser sustituído polo réxime de autoliquidación,
segundo os modelos aprobados polo Concello para o efecto.

  
 Artigo 4º   

 

1. En caso de vehículos xa matriculados ou declarados aptos para a circulación, o pagamento
das cotas anuais do imposto realizarase dentro do primeiro semestre de cada exercicio, no
prazo establecido polo Concello no seu calendario fiscal.

2. No suposto regulado no apartado anterior, a recadación das correspondentes cotas
realizarase mediante o sistema de padrón anual no que figurarán tódolos vehículos suxeitos ó
imposto que se achen inscritos no correspondente rexistro público a nome de persoas ou
entidades domiciliadas neste término municipal.

3. O padrón ou matrícula do imposto expoñerase ó público polo prazo de 15 días hábiles, para
que os lexítimos interesados poidan examinalo e, no seu caso, formular reclamacións
oportunas. A exposición ó público anunciarase no Boletín Oficial da Provincia e producirá os
efectos de notificación da liquidación a cada un dos suxeitos pasivos.

  
 Artigo 5º .   

 

1. Establécese unha bonificación do 100% da cota incrementada do imposto para os vehículos
históricos, ou aqueles cunha antigüidade mínima de vintecinco anos contados a partires da
data da súa fabricación. Se esta non fose coñecida, tomarase como tal a da súa primeira
matriculación ou, no seu defecto, a data no que o correspondente tipo ou variante foi deixado
de fabricar.

2. Asemesmo, establécese unha bonificación do 50% da cota incrementada do imposto para os
vehículos ós que se lles realice a adaptación técnica necesaria para a utilización do
combustible sen chumbo, e únicamente para o exercicio no que se leve ó cabo a referida
adaptación.

3. Para poder gozar das bonificacións referidas nos parágrafos 1. e 2. do presente artigo, os
interesados deberán insta-la súa concesión acreditando documentalmente que cumpren coas
especificacións esixidas para o seu disfrute.

  
 Artigo 5º bis.exencións   

 

1.-Estarán exentos do imposto os vehículos incluídos no artigo 93.1 do Real Decreto
Lexislativo 2/2004, de 5 de marzo, polo que se aproba o Texto Refundido da Lei Reguladora
das Facendas Locais,

2. Os interesados na concesión das exencións do artigo 94.1. apdos e) e g) da LFL deberán
presentar a solicitude de exención con anterioridade a data do devengo do Imposto.

En caso contrario, a concesión da exención terá efectos desde o período impositivo seguinte ao
da solicitude.

3. A concesión ou denegación das exencións do artigo 94.1. apdos e) e g) da LFL será
efectuada pola Comisión de Goberno, previo informe do Servicio de xestión e recadación
tributaria municipal.

  
 Artigo 6º .   

 

Para o non expresamente previsto na presente ordenanza, rexerán os preceptos contidos da
Subsección 4º , da sección 3º , do capítulo II, do título II do citado RDLex 2/2004,de 5 de
marzo, polo que se aproba o texto refeundido da lei reguladora das facendas locais,
concordantes e complementarios da mesma, e nas demais leis do estado reguladoras da
materia, así como nas disposicións dictadas para o seu desenvolvemento.

  
 DISPOSICIÓN DERRADEIRA   

 
A presente modificacion foi aprobada polo Pleno do Concello, en sesión ordinaria do 28 de
outubro de 2004, entrará en vigor logo da súa publicación no Boletín Oficial da Provincia, o un
de xaneiro de 2005, permanecendo en vigor ata a súa modificación ou derrogación expresas.

